
РЕПУБЛИКА МАКЕДОНИЈА

Министерство за труд и социјална политика

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА 

ПРАВИЛНИК ЗА ВНАТРЕШНА ОРГАНИЗАЦИЈА НА 

МИНИСТЕРСТВО ЗА ТРУД И СОЦИЈАЛНА ПОЛИТИКА

   Број 04-4231/1
             6.6.2016  година
                                                                                  Скопје

Врз основа на член 17 став (7) од Законот за вработените во јавниот сектор ("Службен весник на Република Македонија" бр. 27/14 и 199/14), Министерот за труд и социјална политика на  ден 06.06.2016година,  донесе:

ПРАВИЛНИК

за изменување и дополнување на

Правилникот за внатрешна организација на 

    Министерството за труд и социјална  политика




             Член 1
Во Правилникот за внатрешна организација на Министерството за труд и социјална политика број 04-7280/2 од 26.08.2015 во дел  II.  ВИД И БРОЈ НА ОРГАНИЗАЦИСКИ ЕДИНИЦИ во член 5 став 1 алинеа 1, бројот „14“ се заменува со бројот „15“. 
Член 2
Во член 6 точката 10. СЕКТОР ЗА ПЕНЗИСКО И ИНВАЛИДСКО ОСИГУРУВАЊЕ, по алинеjа 2 се додава нова алинеjа 3 која гласи:
„- Одделение за слободен пристап до пазар на труд“
Член3

Во член 6 точка 12. СЕКТОР ЗА СОЦИЈАЛНА ЗАШТИТА , називот на алинеjа 3 се менува и гласи 
· „Одделение за заштита на инвалидни лица и заштита на стари лица;“ 

Во член 6 точка 12. СЕКТОР ЗА СОЦИЈАЛНА ЗАШТИТА, алинеа 5 -Одделение за условени парични надоместоци, субвенции за енергија и посебни програми од областа на социјалната заштита, 7- Одделение за планирање, следење и евалуација на работата на Установите за социјална заштита и 9 -Одделение за интеграција на бегалци и странци се бришат
Во член 6 точка 12. СЕКТОР ЗА СОЦИЈАЛНА ЗАШТИТА , називот на алинеа 8 се менува и гласи: 

· „Одделение за миграција, интеграција на бегалци и хуманитарна помош;“
Член4
Во член 6, по точка 12. СЕКТОР ЗА СОЦИЈАЛНА ЗАШТИТА , се додава нова точка 12-а. која гласи:

„12-а. СЕКТОР ЗА ДЕЦЕНТРАЛИЗАЦИЈА И РАЗВОЈ НА УСЛУГИ ОД СОЦИЈАЛНА ЗАШТИТА НА ЛОКАЛНО НИВО
· Одделение за децентрализација на услуги од социјална заштита; 

· Одделение за развој на услуги од социјална заштита на локално ниво;“
Член 5
Во дел  III. ДЕЛОКРУГ НА РАБОТА НА ОРГАНИЗАЦИСКИТЕ ЕДИНИЦИ, во член 16 во ставот 1 по алинеjа 2 се додаваат три нови алинеи кои гласат: 

„- изработка на  закони и подзаконски акти од областа на вработување на странци

· следење и проучување на состојбите на лицата со инвалидност
· надзор на спроведување на законот за вработување на инвалидни лица.“  
Во член 16 по ставот 3 се додава нов став кој гласи:

„Во Одделение за слободен пристап до пазар на труд преку надлежностите утврдени со Закон за вработување и работа на  странци  и Закон за волонтери, се извршуваат следните работи:

· усогласување и хармонизација на законската регулатива со европското законодавство во областа на слободниот пристап на странци со пазарот на труд во РМ

· учество во работни групи и тела за изработка на закони  и подзаконски акти   од областа на  слободниот пристап до пазарот на труд на странци и следење на законската регулатива од областа; 

· учествува во изработка на мислења, информации и предлози за состојбата со  работните дозволи на странците ; 

· се решаваат предмети во второстепена постапка од областа на вработувањето на странци;

· се креира база на податоци: за издадени согласности за волонтирање на странци во Р.М.;

· се спроведува надзор над примената на Законот за вработување и работа на странци и Законот за волонтери, и одредени содржини од меѓународни конвенции кои ги има ратификувано РМ во областа на миграцијата; 

· се спроведува надзор над примената на Законот за вработување и работа на странци и Законот за волонтери, и одредени содржини од меѓународни конвенции кои ги има ратификувано РМ во областа. “
Член 6
Во дел  III. ДЕЛОКРУГ НА РАБОТА НА ОРГАНИЗАЦИСКИТЕ ЕДИНИЦИ, во член 18 во ставот 3 по алинеа 8 се додаваат две нови алинеи кои гласат:
· „изработка на  закони и подзаконски акти од областа на социјалната заштита на лицата со асоцијално поведение и лицата со изречени алтернативни мерки и се  следи нивната имплементација;
· следење на спроведување на Законот за социјална заштита, Законот за малолетничка правда, меѓународни конвенции во заштитата на лицата со асоцијално поведение   и  лицата со изречени алтернативни мерки и други прописи од овие области“
Во член 18 ставот 4 се менува и гласи:
„Во Одделение за заштита на инвалидни лица и заштита на стари лица, се извршуваат следните работи:

· изработка на  закони и подзаконски акти од областа на социјалната заштита на лицата со инвалидност и старите лица и се  следи нивната имплементација;

· решавање и пишување на решенија во управна постапка во втор степен по предмети доставени од страна на Меѓуопштинските центри за социјална работа и ревизија на решенија

· следење на спроведување на Законот за социјална заштита, Законот за употреба на знаковниот јазик, меѓународни конвенции во заштитата на лицата со инвалидност, и старите лица и други прописи од овие области 

· следење и проучување на состојбите на старите лица и следење на процесот на остварување на нивните права во рамките на институционалната и вонинституционалната заштита 

· соработка со домашни меѓународни владини и невладини субјекти кои работат на полето на оваа категорија на лица

· надзор  во работењето на институциите кои директно се грижат за лицата со инвалидност и старите лица 

· комуникација со сите релевантни органи на државната управа кои што третираат дел од областите на одделението

· планирање, следење и евалуација на сите активности поврзани со процесот на деинституционализација и трансформацијата на постоечките установи за социјална заштита 

· координирање на активности кои што се превземаат од страна на релевантните субјекти директно вклучени во деинституционализацијата на локално и регионално ниво

· соработка со претставници на граѓанскиот сектор вклучени во процесот на деиснституционализација и

· прибирање и анализа на податоци потребни за непречена реализација на процесот на  деинституционализација.“
Во член 18 во ставот 5 во алинеа 4 се додаваат зборовите: „правото на паричен надоместок за мобилност, глувост и слепило.“

 По алинеа 6 се додава нова алинеа која гласи:
· „администрација, координација и управување со програми за условени парични надоместоци, субвенции за енергија и други посебни програми донесени согласно Законот за социјалната заштита,

· следење на прогресот на имплементација на  секоја поединечна  програма;“
Во член 18 ставовите 6и 8  се бришат.
Во член 18 ставот  9 се менува и гласи: 
„Во Одделението за  миграција, интеграција на бегалци и хуманитарна помош, преку надлежностите утврдени со Законот за азил и привремена заштита; склучени реадмисиони договори; и Закон за социјална заштита, се извршуваат следните работи:

· учествуво во работни групи и тела за изработка на закони  и подзаконски акти   од областа на азил, миграција и прашања од областа на управување со кризи;

· се следат измени и дополнувања на законската регулатива од областа на одделението; 

· учествува во изработка на мислења, информации и предлози за состојбата со бегалците, мигрантите, внатрешно раселените лица, хуманитарните помошти и повратниците од реадмисиони договори; 

· се решаваат предмети во второстепена постапка од областа на одделението;

· се креира база на податоци: за издадени одобренија за ослободување од царински давачки на хуманитарни помошти и примени донации во јавни установи во состав на министерството: бегалци и внатрешно раселени лица во РМ  и врши нивна модификација согласно потребите;

· се спроведува надзор над примената на одредени содржини од меѓународни конвенции кои ги има ратификувано РМ во областа на азилот и миграцијата; 

· се спроведува  надзор над законитоста во работењето на институциите кои директно се грижат за бегалците и внатрешно раселените лица;

· се следи и проучува состојбата на бегалците, внатрешно раселените лица и мигрантите ;

· се предлагаат мерки и модели на социјална заштита за состојбата на бегалците, внатрешно раселените лица и мигрантите;

· се остварува комуникација со владини и невладини институции и меѓународни организации (УНХЦР, ИОМ и ЕАР), за прашања во надлежност на одделението; 

· се изготвуваа методологија за проценка и пресметка на фисклни ипликации при превентивно дејствување и справување со кризи;
· се предлагаат мерки и модели на социјална заштита за состојбата на бегалците и мигрантите;

· се остварува комуникација со владини и невладини институции и меѓународни организации (УНХЦР), за прашања во надлежност на Одделението;“
Во член 18 ставот 10  се брише.

Член 7
Во дел  III. ДЕЛОКРУГ НА РАБОТА НА ОРГАНИЗАЦИСКИТЕ ЕДИНИЦИ, по член 18 се додава нов член 18-а кој гласи:
„Член 18-а
Во Секторот за децентрализација и развој на услуги од социјална заштита на локално ниво се вршат работи кои се однесуваат на: децентрализацијата на социјалната заштита , функционирањето и развојот на социјалната заштита на локално ниво; предлагање, следење и развој на програми за децентрализација на  услугите од социјалната заштита, остварување на соработка со единици на локалната самоуправа, институции и невладини организации  во извршувањето на работите од надлежноста на Секторот, преку:

· изготвување на закони и други прописи од областа и нивно следење;

· дефинирање на  модели за развивање на социјалните услуги,

· изготвување на мислења за прашања уредени со други закони и нивната примена;

· следење и проучување на процесот и состојбата на децентрализацијата на социјалната заштита 

· изготвување на анализи, информации, извештаи и други материјали по барање и за потребите на Владата на РМ, Собранието на РМ и други институции;

· Развој и спроведување на програмски и плански документи за имплементација на  децентрализација во социјалната заштита;

·  Развој и спроведување на програми за подигање на капацитетот на единиците на локалната самоуправа за развој на услуги од социјална заштита на локално ниво.

· учество во меѓуминистерски, меѓуресорски и други работни групи во врска со одделни прашања и проекти од областа;

· соработка со единиците за локална самоуправа  за извршување на одредени работи од социјална заштита, преку давање на стручни мислења на програми и проекти;

· следење, анализирање, обезбедување на подршка и координирање на  имплементацијата на  политиките за социјална заштита на локално ниво;

· Учество во воспоставувањето на механизмот за координација, мониторинг и евалуација на процесот на децентрализација;

· прибирање и анализа на податоци од областа на социјалната заштита на локално ниво;

· координација и следење на процесот на проценка на влијанијата на законската регулатива врз процесот на децентрализација.

· вршење други работи од надлежност на министерството и Секторот;

Во Одделение за децентрализација на услуги од социјална заштита се извршуваат работи кои придонесуваат за унапредување на ефективноста и ефикасноста на процесот на децентрализацијата на услугите од социјалната заштита, и остварувањето на стратешките цели и тоа поврзани со :
· Стручна помош и подршка на единиците на локалната самоуправа за спроведување на законите и прописите од областа на социјалната заштита;

· Јакнење на капацитетите на единиците за локална самоуправа за  обезбедување ефективни социјални  услуги на локално ниво;

· Градењето капацитети за управување со процесот на децентрализација на единиците на локалната самоуправа

· Координација со другите органи на државната управа при подготовка на правните основи за фискална и административна децентрализација на услугите од социјална заштита
· Развој и спроведување на програмски и плански документи за имплементација на децентрализација на услугите од социјална заштита
· Развој и спроведување на програми за  мониторинг и евалуација на трансферот на надлежности и ресурси.
· Учество во воспоставувањето на механизмот за координација ,мониторинг и евалуација на процесот на децентрализација;

· Учество во поставувањето на базата на податоци за човечките и материјалните ресурси на општините, неопходни за извршување на децентрализираните услуги

· Учество во национални и меѓународни проекти, програми и форуми поврзани со децентрализацијата 

Во Одделение за развој на услуги од социјална заштита на локално ниво се извршуваат работи кои придонесуваат за унапредување на  развојот на услугите од социјална заштита на локално ниво, и остварувањето на стратешките цели и тоа поврзани со :
· Стручна помош во подготовка  на програмите на единиците на локалната самуправа за унапредување на социјалната заштита на локално ниво

· Подршка при развој, креирање и  одржливост на услугите од социјална заштита, можностите за вработување и развој на општинско корисната работа на единиците на локална самоуправа 

·  Развој и обезбедување адекватни решенија за подинамичен развој на социјалните услуги на локално ниво

· -Креирање на програми за намалување на диспаритетите помеѓу општините  во развој на социјалните услуги
· Подршка на единиците на локална самоуправа за спроведување на анализа на потребите на граѓаните од социјални услуги на локално ниво преку идентификација на ризични групи население и креирање на  мерки и услуги.

· Креирање на програми за алтернативни форми на социјални услуги.“
Член 8
Овој правилник влегува во сила со денот на донесувањето, а ќе се применува и ќе се објави на огласната табла, како и на интернет страницата на Министерството за труд и социјална политика, по добиената согласност од Министерството за информатичко општество и администрација.

